
127Из практики законотворчества на государственном языке

Қазақстан Республикасының Президенті – 
Ұлт көшбасшысы Нұрсұлтан Назарбаевтың 2012 
жылғы 14 желтоқсандағы «Қазақстан – 2050» 
Стратегиясы қалыптасқан мемлекеттің жаңа са-
яси бағыты» атты Қазақстан халқына Жолдау-
ында Қазақстан Республикасы дамуының,оның 
ішінде тіл саясатына қатысты перспективалық 
бағыттары: «Жауапкершілікті тіл саясаты қазақ 
ұлтын біріктіруші басты факторлардың бірі 
болып табылады. Қазақ тілі – біздің рухани 
негізіміз. Біздің міндетіміз – оны барлық сала-
да белсенді пайдалана отырып дамыту. Қазақ 
тілінің осы заманның биік талабына сай, бай 
терминологиялық қорын жасаған соң оны рет-
ретімен, кезең-кезеңімен қоғамдық өмірдің 
бар саласына батыл енгізіп,тілді заманға сай 
үйлестіру қажет» - деп атап өтілген [4].

Осы міндеттерді іске асырудағы қазақ тілін 
қолдануды жетілдіру қажет саланың бірі– заң 
шығармашылығысаласы екендігі белгілі. 

Заң шығармашылығы қызметі қоғамдық 
қатынастарды құқықтық регламенттеуді же-
тілдіруге, әлеуметтік мүдделердің дамуын 
құқықтық үйлестіруге бағытталған құқық көздері 
– нормативтік құқықтық актілерді шығаруды 
қамтитын құқықтық жұмыстың күрделі саласы.

Осы қызметтің нәтижесі, қоғамды құқықтық 
реттеудің тетігі – ұлттық заңнама бүгінгі күні 
түрлі салаға тиесілі нормативтік құқықтық 
актілердің үлкен ауқымын білдіреді. Уақыт тала-
бы қолданыстағы заңдарды құқықтық жетілдіру, 
жүйелеу, жаңғыртумен қатар оның нормаларын 
бірыңғай ұғымдық, тілдік нормалық әдіснамалық 
тұрғыда жетілдіру мәселелерін алға қояды [10].

Осы мәселелеразаматтық құқықтық қа-
тынастар саласындағы маңызды актінің 
бірі, соңғы жылдары сан-салалы түзетулер 
енгізіліп, күнбе күн жаңғыртылып отырған 
Қазақстан Республикасының Азаматтық кодексі 
мәтініне қатысты жиі айтылғандығы белгілі. 
Қабылдағанына 19 жыл уақыт болған бұл актінің 

Тұрарова Жұмагүл Мұхтарқызы,
ҚР Заң шығару институты Лингвистика орталығының 
НҚА және халықаралық шарттар жобаларына ғылыми лингвистикалық 
сараптама секторының аға ғылыми қызметкері

АзАмАттыҚ кОДЕкСтің СтИльДік мӘСЕлЕлЕРі

қазақ тіліндегі мәтініні туралы сынның айтылуы 
да орынды.

Азаматтық кодекстің нормалары арнайы 
актілермен, жеке заңдармен, заңға тәуелді 
актілермен реттелетін азаматтық қатынастардың 
көптеген салалары үшін құқықтық бастау бо-
лып табылады. Ал қоғамдық қатынастардың 
дамуы Азаматтық кодекстің нормаларын үнемі 
құқықтық жетілдіруді, мәтінінің сапасын артты-
руды талап ететіндігі анық.

Аталған кодекстің мәтініне қойылатын та-
лаптар ретінде ресми құжат түрлеріне қатысты 
тілдік норманың, оның ішінде функционалдық 
стильдегі лексикалық, грамматикалық, сондай-
ақ орфографиялық және пунктуациялық 
нормалардың сақталуын атауға болады.

Тілдік құралдар болып табылатын сөй-
лем, тұрақты сөз тіркестері, сөздер мен 
аббревиатуралардың осы нормаларға сай пай-
даланылуы құқық нормасының мазмұны айқын, 
түсінікті, логикалық жағынан дұрыс құрылуын 
қамтамасыз етеді [2, 7].

Мәселен, заң мәтініне қойылатын тілдік 
және стильдік талаптар мәтінді функционалдық 
қызметіне сай құруды, әдеби тіл нормасына сай 
жазуды міндеттейді. Мәселен, заң тілінің көп 
бөлігі барлық стильде қолданыла беретін бейта-
рап сөздерден және саламен байланысты сөздер 
мен терминдерден тұрады. Олардың пайдаланы-
лу жиілігі заң тілі стилінің ерекшеліктерінің бірі 
болып табылады. Заң лексикасының нормасына 
сай заң мәтінінде қарапайым сөздер, диалектизм-
дер, көнерген сөздер мен неологизмдер, фразе-
ологизмдер мен экспрессивтік-эмоционалдық 
мәндегі сөздер пайдаланылмайды [1, 2, 9].

Мұндай лексика-стилистикалық кемшілік-
терге жол беру көп жағдайда заң мәтінінің 
түсініксіз болуына әкеледі.

Ал Азаматтық кодексте оның құқықтық нор-
масына нұқсан келтіретін, қайшылықтар туын-
дататын, әртүрлі түсінуге әкелетін тілдік және 

стильдік кемшіліктердің көптігін айтуға болады. 
Олардың бірқатары сөздер мен сөз тіркестерді 
бірізді жазбау, синонимдік қатарларды жиі 
пайдалану, мағынасына сәйкес келмейтін 
сөздер мен сөз тіркестерді пайдалану сияқты 
лексика-стилистикалық қателерді, сондай-ақ 
сөз тұлғасы, сөз тіркесі мен сөйлем құрылысы 
олқылықтарынан туындаған грамматикалық 
қателерді қамтиды, мысалы: «өлдi деп жари-
ялануы» – «объявлено умершим» (31-баптың 
2-тармағы), «хал актiлерiн жазу кiтаптарына 
оның өлгенi туралы жазба» – «запись о его смер-
ти в книгах записей актов» (32-бап), «Қайтыс 
болған кооператив мүшесiнiң мұрагерi» – 
«наследника умершего члена кооператива» 
(100-баптың 4-тармағы), «оралымды басқару 
құқығы» – «право оперативного управления» 
(195-баптың 1-тармағы), «жедел басқаруға» 
– «оперативное управление» (355-баптың 
1-тармағы), «еңсерiлмейтiн күштiң салдары-
нан» – «вследствие непреодолимой силы» 
(328-баптың 4-тармағы), «дүлей құбылыстар 
салдарынан» – «вследствие непреодолимой 
силы» (359-баптың 2-тармағы), «дүлей күштер 
себепшi болса» – «обусловлено непреодолимой 
силой» (363-баптың 2-тармағы), «Қозғалмайтын 
мүлiк» – «недвижимое имущество» (236-баптың 
3-тармағы), «жылжымайтын мүлiк» –«недви-
жимое имущество» (244-баптың 1-тармағы), 
«Субсидиялық жауапкершiлiк» – «субсидиар-
ная ответственность» (357-бап), «субсидиарлық 
жауаптылықта болады» – «субсидиарную от-
ветственность» (44-баптың 1-тармағының 4 
бөлігі), «субсидиялық жауапты болады» – «не-
сет субсидиарную ответственность» (62-баптың 
2-тармағы), «құнды қағаздарды» – «ценные 
бумаги» (128-1-баптың 21 тармағы), «Бағалы 
қағаздар» – «ценных бумаг» (406-баптың 
2-тармағы, «тауар таңбаларында» – «товар-
ных знаках» (38-баптың 4-тармағы), «тауарлық 
белгiлер» – «товарные знаки» (961-баптың 
3-тармағының 2-тармағы),  «тауар таңбасына» 
– «с товарным знаком» 1020-баптың 4-тармағы 
деген сөз тіркестері [3].

Грамматикалық норма сөз құрау, 
морфологиялық және синтаксистік нормалар-
дан құралатындығы, морфологиялық нормалар 
сөз табы сөздерінің грамматикалық түрлерін 
дұрыс құруды қамтыса, синтаксистік нормалар 
сөз тіркестері мен сөйлем сияқты синтаксистік 
бірлікті дұрыс құрауды белгілеп, сөздердің 
байланысуын, сөйлем мүшелерінің бірлігін 
қарастырады [6, 9].

Азаматтық кодекстің қазақ тіліндегі мәтінінде 

осы грамматикалық нормаларды сақтамаудан 
болған кемшіліктер жиі кездеседі. Мәселен, 
«Азамат тегi мен есiмiн, сондай-ақ қалауы бой-
ынша - әкесiнiң атын қоса отырып, өз атымен 
құқықтар мен мiндеттер алады және оларды 
жүзеге асырады» – «Гражданин приобретает 
и осуществляет права и обязанности под сво-
им именем, которое включает фамилию и имя, 
а также по желанию – отчество» (15-баптың 
1-тармағы) [3].

Дұрысы: «Азамат тегi мен есiмiн, сондай-ақ 
қалауы бойынша әкесiнiң атын қоса отырып, 
өз атынан құқықтар мен мiндеттерге ие болып, 
оларды жүзеге асырады».

Сондай-ақ «Жеке кәсiпкерлердi мемлекеттiк 
тiркеу өз бетiмен тiркелу сипатында жасалады 
және жеке кәсiпкер ретiнде есепке алынады.» – 
«Государственная регистрация индивидуальных 
предпринимателей носит явочный характер и за-
ключается в постановке на учет в качестве ин-
дивидуального предпринимателя.» (19-баптың 
2-тармағы) [3].

Дұрысы: «Жеке кәсiпкерлердi мемлекеттiк 
тiркеу келу түріндегі сипатта болады және жеке 
кәсiпкер ретiнде есепке алынады.».

Азаматтық кодекстің мәтінінде сөздердің 
құрамы мен сөздердің орнын сақтамаудан 
туындаған мұндай лексика-грамматикалық 
кемшіліктер жиі кездеседі.

Сондай-ақ Азаматтық кодекстің мәтінінде 
сөздерді  дұрыс жазу ережелерін (орфографиялық 
нормаларды) сақтамауға жол берілген. Мәселен, 
емле ережелерін сақтамау не әртүрлі жазуға мы-
сал ретінде «кез-келген уақытта» (67-баптың 
1-тармағы), «бара-бар үлес» (100-баптың 
4-тармақшасы), «барабар сомадан» (59-баптың 
1-тармағының екінші бөлігі) және әрпі дұрыс 
жазылмаған «Заң күші бар Жарлықтарынан» 
– «указов Президента Республики Казахстан» 
(3-баптың 1-тармағы), «қойманың атауы мен 
мекен-жайы» – «наименование и адрес склада» 
(799-баптың 2-тармағының 2) тармақшасы) де-
ген сөз тіркестері, вариантты түрде жазылған 
«қақылы» – «вправе» (3-бапта 7-тармақта, 
333-баптың 2-тармағы), «құқылы» (338-1-баптың 
1-тармағының 2 бөлігі), «жобалық-сметалық 
құжаттамада» – «в проектно-сметной докумен-
тации» (665-баптың 1-тармағы тармақшасы), 
«жобалау-сметалық құжаттаманы» – «про-
ектно-сметную документацию» (667-баптың 
1-тармағы) деген сөздерді атауға болады [3]. 

Алынған мысалдардан сөздерді бірге және 
бөлек және дефис арқылы жазу, бас әріпті 
пайдалану,дыбыстарды жазу, сөз және оның 

мағыналы бөлшектерін жазу ережелерінің 
сақталмағандығын көруге болады.

Сонымен бірге заң тілінде ойды нақты, дәл, 
түсінікті жеткізу үшін, жазуда сөйлемдердің 
құрылым ерекшелігін, интонацияны берудің 
шартты белгілерін қою, мәтін мазмұнын дәл 
беру тәсілінің бірі болып табылатын тыныс 
белгілерін дұрыс пайдаланудың маңызы зор. 
Өйткені тыныс белгілерсіз сөйлемді жазу да, оқу 
да, мағынасын түсіну де қиын [1, 5].

Азаматтық кодексте тыныс белгілерінің 
дұрыс пайдаланылмауына мысал ретінде артық 
үтір белгісінің қойылуын атауға болады. Мы-
салы, «Көлiк құралын экипажсыз жалдау шар-
ты оның мерзiмiне қарамастан, жазбаша түрде 
жасалуға тиiс» – «Договор аренды транспортно-
го средства без экипажа должен быть заключен 
в письменной форме независимо от его срока.» 
(594-2-бап), «Егер ақшаны азамат салған болса, 
банктегi ақшаға билiк ету құқығын не азаматтың 
өзi, не ол осы құқықты сенiп берген адам пай-
даланады. – «Если деньги были внесены граж-
данином, то правом распоряжения деньгами, 
находящимися в банке, пользуется либо сам 
гражданин, либо лицо, которому он доверил это 

право.» (479-баптың 2-тармағы) [3].
Келтірілген мысалдарды талдай отырып, 

тілдік нормаларды сақтамау нормативтік 
құқықтық актіні орыс және қазақ тілдеріндегі 
мәтіндердің сәйкессіздігіне әкелетін себеп деп 
бағалауға болады.

Азаматтық кодекстің кемшіліктерін бірден 
түзетуге мүмкіндік жоқ, қолданыстағы акті 
болғандықтан оның редакциясын толық қайта 
қабылдау не оған біртіндеп түзету енгізу жолы-
мен ғана олқылықты жоюға болады. 

Қазіргі мүмкіндігіміз нормативтік құқықтық 
актілер жобаларын әзірлеу барысында мұндай 
кемшіліктерге жол бермеу болып табылады. 

Заң стилінің мазмұндық сипаты оның 
қолданылатын қоғамдық қызметі саласына 
тікелей әсер ететіндіктен құқық материалының 
мәтінін жетілдіру жұмыстарын мұқият жүзеге 
асыру қажет.

Қорыта айтқанда, тілдік норманың осы та-
лаптарын сақтау ұлттық заңнаманы жетілдіруде, 
оның ішінде мемлекеттік тілдегі нормативтік 
құқықтық актілердің сапасын жоғарылатуда 
басшылыққа алынуы тиіс.

Мақалада Қазақстан Республикасы Азаматтық кодексінің тілі мен стилі мәселелері қаралады.
Түйін сөздер: сөз тіркестері, заң техникасы, стилистикалық проблемалары.

В статье рассматриваются вопросы языка и стиля Гражданского кодекса Республики Казах-
стан.

Ключевые слова: словосочетания, юридическая техника, стилистические проблемы.

The article examines the language and the Style issues of the Civil Code of the Republic of  Kazakhstan
Keywords: phrases, juridical technique, stilistical problems.

